
Gwybodaeth  

Mae’r canllaw hwn yn esbonio gam wrth gam sut mae llenwi Ffurflen Hawlio’ch 

Contract. Gallwch ei ddefnyddio ar gyfer nifer o gynlluniau.  

Dim ond os yw’ch contract wedi’i gymeradwyo a’i dderbyn ar eich cyfrif RPW Ar-lein 

y byddwch yn gallu gweld y ffurflen hawlio.   

Darllenwch ganllawiau’r cynllun perthnasol i weld rheolau’r cynllun a phwy sy’n 

gymwys.  

Rhaid llenwi Ffurflen Hawlio’r Contract ar RPW Ar-lein er mwyn cael hawlio taliadau.  

Rydych yn cael hawlio mwy nag un taliad dros gyfnod y prosiect.  

Rhaid cyflwyno tystiolaeth ategol, fel anfonebau, ar gyfer pob eitem rydych yn hawlio 

taliad ar ei gyfer.  

Pwysig: Os ydych yn cael unrhyw fath o broblem gydag RPW Ar-lein, cysylltwch â’r 

Ganolfan Gyswllt i Gwsmeriaid.  

 

Yn ôl i'r Cynnwys 

RPW Ar-lein – Sgrin Hafan  

I weld Ffurflen Hawlio’r Contract, ewch i’ch cyfrif RPW Ar-lein a dewis y tab 

Contractau a Grantiau Bach.   

 

 

Cliciwch ar Contractau ar y gwymplen.  

 

 

 

Yna, fe welwch restr o Gontractau a’u statws. Bydd dau fotwm yn ymddangos ar y 

Ffurflen Hawlio Gweld y contract a Dechrau Hawlio. Cliciwch ar y botwm Dechrau 

Hawlio i hawlio o dan y contract perthnasol.  

Gallwch adael y ffurflen hawlio a mynd yn ôl ati wedyn. Os byddwch wedi dechrau ei 

llenwi ac yn ei gadael cyn ei chyflwyno, fe welwch y geiriau Parhau â’r Hawliad yn lle 

Dechrau Hawlio ar y sgriniau hyn. 

 

Mae opsiwn hefyd i ddileu’r hawliad rydych ar hanner ei llenwi os ydych am 

ailddechrau ei llenwi.  

 

Yn ôl i'r Cynnwys 

Cyflwyniad  

Mae’r dudalen hon yn rhoi gwybodaeth ichi y dylech ei darllen cyn llenwi’r ffurflen 

hawlio.  Mae’n cynnwys gwybodaeth am y contract, gwybodaeth bwysig ynghylch 

cyflwyno hawliad a gwybodaeth am y Ganolfan Gyswllt i Gwsmeriaid.  

Fe welwch ar y chwith restr o’r adrannau gwahanol. Mae croes goch yn dangos naill 

ai nad ydych wedi agor yr adran eto neu’ch bod wedi gwneud camgymeriad yn yr 

adran.  Bydd tic gwyrdd yn dangos eich bod wedi llenwi’r adran ac nad ydym yn gallu 

gweld unrhyw gamgymeriadau.  Mae botymau llywio ar dop ac ar waelod y ffurflen.  

Hefyd os ydych am newid i’r Saesneg neu yn ôl i’r Gymraeg, mae botwm ichi allu 

gwneud hynny ar gornel chwith isa’r sgrin, fel y gwelwch yn y sgrinlun isod.  

 

 

 

Ar ôl darllen y Cyflwyniad, pwyswch ar Nesaf i weld y sgrin Hysbysiad Preifatrwydd  

 

Yn ôl i'r Cynnwys 

Hysbysiad Preifatrwydd  

Y dudalen nesaf welwch chi yw’r Hysbysiad Preifatrwydd. Mae’n bwysig eich bod yn 

darllen yr adran hon. Mae’n esbonio beth byddwn yn ei wneud â’ch data.  

 

 

 

Ar ôl darllen yr adran hon, cliciwch ar Nesaf.  

 

Yn ôl i'r Cynnwys 

Eitemau’r Hawliad  

Bydd yr eitemau cymwys rydych yn eu hawlio ar eu cyfer wedi’u rhestru o dan y tab 

Eitemau’r Hawliad. Bydd pob eitem heblaw’r eitemau Cost Symlach wedi’u rhestru o 

dan y tab hwn. Edrychwch ar y sgrinlun isod.  

 

Bydd Eitemau cymwys yr Hawliad yn cael eu dangos fesul rhes ar y tab.  Nodir rhif 

adnabod yr eitem, enw/disgrifiad a’r swm (£) sydd ar gael.  

I wneud hawliad, dewiswch res yr Eitem berthnasol. Bydd angen i chi nodi Rhif 

Adnabod y Trafodiad ym mlwch Rhif Adnabod Trafodiad. Bydd y rhif adnabod yn 

dechrau â llythyren gydag un i chwe rhif heb fylchau i ddilyn.  Gofalwch fod Rhif 

Adnabod y Trafodiad yn rhan o enw unrhyw ddogfen ategol rydych yn ei 

chyflwyno ar gyfer pob eitem yn yr hawliad.  

 

 

Ym mlwch y Talai, rhowch enw’r cwmni sydd ar anfoneb yr eitem berthnasol.  

Ar gyfer Dyddiad yr Anfoneb, rhowch y dyddiad sydd ar anfoneb yr eitem berthnasol.  

Cofiwch, ni chaiff Dyddiad yr Anfoneb fod yn ddyddiad ar ôl dyddiad cyflwyno’r 

hawliad.  

 

 

Yn y blwch Cost Anfoneb Net, nodwch y swm net fel ag sydd ar anfoneb yr Eitem.  

Os yw’r anfoneb yn cynnwys costau nad ydynt yn ymwneud â chost yr eitem, ni 

ddylech eu tynnu o’r swm. Gallwch nodi cost yr eitem ym mlwch Cost Net Gymwys.  

Fe welwch enghreifftiau isod, yn yr adran Senarios Hawlio Eitemau.  

 

 

Os ydych yn gymwys i hawlio TAW, fe welwch y blwch TAW ar y ffurflen hawlio.  

Nodwch TAW yr eitem gymwys er mwyn cael ei hawlio.  

 

 

Ar ôl cyflwyno pob hawliad ar gyfer Eitem, gallwch roi tic yn y blwch Eitem wedi’i 

Chwblhau. Os ydych am hawlio eto ar gyfer yr Eitem, gadewch y blwch yn wag.  

 

 

Os oes angen rhoi rhes arall ar gyfer Eitem rydych yn ei hawlio, cliciwch ar y botwm 

Ychwanegu Hawliad. Gallwch ychwanegu faint fynnoch chi o resi.  

Os hoffech ddileu rhes rydych wedi’i hychwanegu, cliciwch ar y botwm Dileu 

Hawliad.  

 

Os oes nifer o Eitemau wedi’u rhestru yn yr Hawliad, defnyddiwch y bar Dod o hyd i 

Eitemau i chwilio am Eitem.  

 

 

Yn ôl i'r Cynnwys 

Eitem yn yr Hawliad – Enghreifftiau  

Rydym wedi nodi enghreifftiau isod o senarios gwahanol ar gyfer nodi costau 

Eitemau’r Hawliad.  

 

Hawlio’r Swm Llawn  

Os ydych yn hawlio’r swm llawn o arian sydd ar gael a bod Cost yr Anfoneb Net yr 

un faint â’r Gost Net Gymwys, nodwch y ffigurau yn y blychau perthnasol fel y 

gwelwch yn yr enghraifft isod:  

 

Bydd y Swm sydd ar Gael yn lleihau bob tro y byddwch yn nodi swm ym mlwch Cost 

yr Anfoneb Net. Ond gan eich bod wedi nodi’r swm llawn, bydd y Swm sydd ar Gael 

yn lleihau i 0.00.  Hefyd, bydd y blwch ‘Rheswm dros Orwario’ yn ymddangos pan 

fydd y Swm sydd ar Gael yn mynd i lawr i sero. Y rheswm am hynny yw am nad 

ydych wedi clicio ar y botwm Eitem wedi’i Chwblhau. Os nad ydych am hawlio eto ar 

yr Eitem hon, cliciwch ar y botwm Eitem wedi’i Chwblhau, fel y gwelwch isod:  

 

Ar ôl clicio ar y botwm Eitem wedi’i Chwblhau a chyflwyno’r hawliad, ni fyddwch yn 

cael cyflwyno rhagor o hawliadau mewn cysylltiad â’r eitem hon.  

 

Hawlio Rhan o’r Eitem  

Os ydych yn cyflwyno hawliad am Eitem, ond nid am y swm llawn, gallwch nodi’r 

manylion isod:  

 

 

Bydd y Swm sydd ar Gael yn lleihau i ddangos faint sy’n weddill o werth yr eitem.  

Gallwch hawlio’r swm hwnnw sy’n weddill mewn hawliad arall. 

Cost ar yr Anfoneb yn uwch na Chost yr Eitem – Hawlio’r Swm Llawn 

Os yw Cost yr Anfoneb Net yn uwch na’r Gost Net Gymwys, fe welwch flwch deialog 

a rhaid nodi’r rhesymau cyn cwblhau’ch hawliad.  

 

Yn y blwch Rheswm dros Wahaniaeth Anfoneb Net, nodwch y rhesymau pam y 

mae’r gost ar yr anfoneb yn uwch na chost yr Eitem.  Mae’r enghraifft uchod yn 

esbonio bod eitem ychwanegol ar yr eitem.  Gan fod y swm llawn wedi’i hawlio, fe 

welwch y blwch Rheswm dros Orwario eto.  Bydd yn aros yno nes eich bod yn 

clicio’r blwch Eitem wedi’i Chwblhau.  

 

Y Gost ar yr Anfoneb yn uwch na Chost yr Eitem – Hawlio Rhan o’r Swm  

Os yw Cost yr Anfoneb Net yn uwch na’r Gost Gymwys Net mewn hawliad am ran o 

Eitem, fe welwch y blwch Rheswm dros Wahaniaeth Anfoneb Net. Rhaid rhoi’r 

rheswm ym mlwch y Rheswm dros Wahaniaeth Anfoneb Net er mwyn cael cwblhau’r 

hawliad.  

 

Os ydych yn hawlio rhan o’r swm yn unig, ni fydd y blwch Rheswm dros Orwario yn 

ymddangos, a gallwch hawlio’r swm sy’n weddill mewn hawliad arall. 

 

Mwy nag un anfoneb ar gyfer yr un Eitem  

Os oes mwy nag un anfoneb ar gyfer Eitem, cliciwch ar y botwm Ychwanegu 

Hawliad i ychwanegu rhes ar gyfer yr Eitem berthnasol.  

 

Ar ôl clicio ar y botwm Ychwanegu Hawliad, bydd rhes newydd yn cael ei chreu ichi 

gael ychwanegu manylion yr anfoneb ychwanegol.  Gallwch ychwanegu faint 

fynnoch chi o resi ar gyfer yr Eitem.  I ddileu rhes, cliciwch ar y botwm Dileu Hawliad.  

Os ydych wedi ychwanegu’r holl anfonebau dan sylw a hawlio gwerth cymwys yr 

Eitem, cliciwch ar y botwm Eitem wedi’i Chwblhau.  

 

Rhan o’r Gost wedi’i Hawlio – Eitem wedi’i Chwblhau  

Os yw cost yr Eitem yn llai na’r disgwyl, gallwch hawlio’r swm is hwn a chlicio’r blwch 

Eitem wedi’i Chwblhau i gadarnhau na fyddwch yn hawlio eto am yr Eitem hon.  

 

Ar ôl clicio blwch yr Eitem wedi’i Chwblhau, fe welwch y blwch Rheswm dros 

Danwario. Esboniwch yn y blwch hwn y rheswm am y tanwariant.  

 

Gorwariant ar Eitem yn yr Hawliad  

Os yw cost yr Eitem yn fwy na’r swm sydd ar gael, fe welwch y blwch Rheswm dros 

Orwario:  

 

 

Os oes gorwariant wedi’i nodi, bydd y Swm sydd ar Gael yn lleihau ac yn 

ymddangos fel ffigur minws. Gallwch ofyn am i’r arian gael ei ailddyrannu a nodi 

hynny yn y blwch Rheswm dros Orwario.  

Rhaid esbonio yn y blwch hwn y rheswm am y gorwariant. Byddwn yn asesu hyn 

wrth ddilysu’r hawliad.  

 

Yn ôl i'r Cynnwys 

Is-Eitemau  

Os bydd cynllun yn gofyn ichi gaffael eitem ar ôl cymeradwyo’r prosiect, bydd y 

Ffurflen Hawlio yn dangos hynny mewn ffordd wahanol. Byddwch yn gweld 

Eitemau’r Hawliad ar ôl i’r eitemau cymwys gael eu cymeradwyo a byddan nhw’n 

ymddangos ar y Ffurflen Hawlio fel Is-Eitemau. Edrychwch ar y sgrinlun isod:  

 

Gall fod yna sawl llinell o Is-Eitemau o dan res y brif Eitem.  Bydd yn dibynnu a oes 

angen mwy nag un dyfynbris ar gyfer gwahanol agweddau ar yr Eitem.  Er enghraifft, 

os yw Eitem yn cael ei nodi fel Technoleg Gwybodaeth, gallwch ychwanegu sawl 

rhes o Is-Eitemau ar gyfer prynu Gliniaduron a Chaledwedd.  

 

Gallwch nodi’r Is-Eitemau yn yr un ffordd ag Eitemau’r Hawliad.  Darllenwch yr adran 

am Eitemau’r Hawliad uchod.  

Nodiadau pwysig 

• Ni fydd Is-Eitemau os cafodd y dyfynbrisiau eu darparu cyn cymeradwyo’r 

prosiect. 

• Ar gyfer cynlluniau sy’n gofyn am ddyfynbrisiau ar ôl eu cymeradwyo, ni fydd 

modd llenwi tab Eitemau’r Hawliad tan ar ôl i’r Eitem gael ei chymeradwyo.  

 

Yn ôl i'r Cynnwys 

Eitemau Amrywiol 

Os yw Eitem yn werth llai na £500 neu os yw wedi’i rannu’n nifer o daliadau o dan 

£500, bydd Eitemau o’r fath yn ymddangos o dan y tab Eitemau’r Hawliad fel 

Eitemau Amrywiol. Byddwch yn gallu hawlio nifer o daliadau o dan £500. Edrychwch 

ar y sgrinlun isod:  

 

Gallwch nodi Eitemau Amrywiol fel uchod o dan Eitemau’r Hawliad, ond bydd angen 

ichi ychwanegu Enw/Disgrifiad o’r Eitem yn y blwch deialog a ddarperir.  

 

 

Yn ôl i'r Cynnwys 

Eitemau Cost Symlach  

Ar gyfer prosiectau sydd wedi dewis Eitemau Cost Symlach, fe welwch y Swyddi 

wedi’u rhestru ar sgrin yr Eitemau Cost Symlach.  

 

Bydd Swyddi Cymwys yn cael eu dangos ar y dudalen hon, o dan Teitl y Swydd, yr 

Oriau sydd ar Gael a’r Gyfradd (£) yr awr. 

I hawlio am Eitem Cost Symlach, bydd angen nodi Rhif Adnabod Trafodiad unigryw 

yn y blwch Rhif Adnabod Trafodiad.  Bydd angen iddo ddechrau â llythyren ac yna 

un i chwe rhif heb fylchau.  Wrth eu harbed, gofalwch fod Rhif Adnabod y 

Trafodiad yn enw’r dogfennau ategol rydych yn eu cyflwyno ar gyfer yr Eitem 

Cost Symlach. 

 

 

Yn y blwch Oriau a Hawliwyd, nodwch nifer yr oriau y byddwch yn hawlio ar eu cyfer.  

 

Bydd nifer yr Oriau sydd ar Gael yn lleihau pan fydd swm wedi’i nodi yn y blwch 

Oriau a Hawliwyd.  

Yna bydd angen ichi nodi Dyddiadau Cychwyn a Gorffen yr Oriau a Hawliwyd yn y 

blychau Dyddiad O a’r Dyddiad I. Rhaid i’r dyddiadau fod o fewn oes y contract ac ni 

chewch nodi dyddiad sydd ar ôl dyddiad cyflwyno’r ffurflen hawlio.  

 

 

Os nad oes gennych ragor o hawliadau i’w cyflwyno ar gyfer Swydd, cliciwch ar y 

blwch Rôl y Swydd wedi’i Chyflawni i gadarnhau na fyddwch yn cyflwyno rhagor o 

hawliadau.  

 

 

Os ydych am gyflwyno rhagor o hawliadau ar gyfer Swydd, er enghraifft ar gyfer 

dyddiadau gwahanol, cliciwch ar y botwm Ychwanegu Hawliad i ychwanegu rhes.  

 

Os ydych am ddileu Swydd, cliciwch ar y botwm Dileu Hawliad.  

Os oes nifer o Swyddi wedi’u rhestru, gallwch ddefnyddio’r bar Dod o Hyd i Eitemau i 

chwilio am Swydd benodol.  

 

 

Yn ôl i'r Cynnwys 

Eitemau Cost Symlach – Enghreifftiau  

Edrychwch ar yr enghreifftiau isod i weld sut mae nodi Eitemau Cost Symlach:  

 

Yr holl Oriau a Hawliwyd  

Os ydych yn hawlio’r holl Oriau sydd ar Gael ar gyfer Swydd, bydd angen ichi nodi 

nifer yr oriau yn y blwch Oriau a Hawliwyd a nodi’r dyddiadau perthnasol yn y 

blychau Dyddiad O a Dyddiad I. Bydd angen ichi hefyd glicio ar y blwch Rôl y Swydd 

wedi’i Chyflawni os nad ydych am hawlio eto ar gyfer y Swydd.  

 

Fe welwch y bydd yr Oriau sydd ar Gael yn gostwng i 0.00 pan fyddwch wedi 

hawlio’r holl oriau sydd ar gael.  

 

Hawliad Rhannol  

Os ydych yn hawlio ar gyfer Swydd, ond nid yr holl Oriau sydd ar Gael, gallwch 

nodi’r manylion fel a ganlyn:  

 

Bydd nifer yr Oriau sydd ar Gael yn lleihau, a gallwch hawlio’r oriau sy’n weddill ar 

ffurflen hawlio yn y dyfodol.  

 

Hawlio Rhan o’r Oriau – Rôl y Swydd wedi’i Chyflawni 

Os bydd cyfanswm yr oriau’n llai na’r disgwyl, gallwch hawlio’r nifer is hwn o oriau a 

chlicio’r blwch Rôl y Swydd wedi’i Chyflawni i gadarnhau na fyddwch yn hawlio eto ar 

gyfer y Swydd hon. 

Ar ôl clicio ar y blwch Rôl y Swydd wedi’i Chyflawni, fe welwch y blwch Rheswm dros 

Beidio â Hawlio’r Holl Oriau Cymeradwy. Defnyddiwch y blwch i esbonio pam nad 

ydych wedi hawlio’r holl oriau.  

 

Defnyddio mwy na’r Oriau Cymeradwy  

Os bydd cyfanswm yr oriau’n fwy na’r Oriau sydd ar Gael, fe welwch y blwch 

Rheswm dros ddefnyddio mwy na’r Oriau Cymeradwy:  

 

Rhaid esbonio yn y blwch pam fod mwy na’r Oriau Cymeradwy wedi’u defnyddio.  

Byddwn yn asesu hyn wrth ddilysu’r hawliad.  

 

Yn ôl i'r Cynnwys 

Eitemau Cost Symlach nad ydyn nhw’n rhan o’r Hawliad 

Os oes Eitemau Cost Symlach nad ydyn nhw’n rhan o’r prosiect neu wedi’u cynnwys 

yn y cynllun, bydd yr adran Eitemau Cost Symlach yn ei rhestru ond gyda’r neges a 

welwch yn y sgrinlun isod:  

 

 

Yn ôl i'r Cynnwys 

Adroddiad y Prosiect 
 

Ar sgrin Adroddiad y Prosiect mae tair adran i'w cwblhau: 

 

Hawliad Terfynol 

Bydd angen i chi nodi ai'r hawliad yw'r hawliad terfynol am y prosiect neu a ydych yn 

bwriadu cyflwyno hawliadau pellach. 

 

 

Os mai'r hawliad hwn yw'r hawliad terfynol, dewiswch Ie. 

 

Os byddwch yn cyflwyno haliwadau pellach, dewiswch Na. 

Yn yr adran hon, bydd gofyn ichi roi diweddariad o statws y prosiect. Gallwch gyfeirio 

at y canlynol:  

• Beth sydd wedi’i gyflawni hyd yn hyn a’r gwaith sydd ar y gweill 
• Ymgysylltu â’r gymuned neu gyfranogaeth y gymuned 
• Y problemau sydd wedi’u hwynebu a’r risgiau a nodwyd a allai effeithio ar ei 

gwblhau 
• Sut mae’r problemau/risgiau sydd wedi’u nodi yn cael eu datrys.  

 

Rhowch y testun yn y blwch. Gweler yr enghraifft isod: 

Dangosyddion a Chanlyniadau  

Ar gyfer pob Hawliad, rhaid i chi ddarparu diweddariad ar sut mae'r prosiect yn 

cwrdd â'r Dangosyddion a'r Canlyniadau a ddewiswyd ar gyfer eich prosiect ar hyn o 

bryd, a ddangosir ar y tab Adroddiad y Prosiect, hyd yn oed os ydych wedi cyrraedd 

targed y contract.  

 

Ym mhob blwch Wedi'i gyflawni Hyd Yma, rhowch rif yn ôl cynnydd yn erbyn targed 
y contract. 

Ym mhob Blwch Cynnydd, rhaid i chi nodi testun, gan ddisgrifio sut rydych chi'n 

symud ymlaen wrth gyrraedd pob targed y cytunwyd arno. 

Lle nad oes cynnydd pellach wedi'i wneud, nodwch y ffigwr rhifol presennol. 

 

Rhaid nodi testun sy'n disgrifio'r canlyniad yn y blwch Cynnydd ar gyfer yr holl 
Ddangosyddion a Chanlyniadau y cytunwyd arnynt hyd yn oed lle nad oes cynnydd 
wedi'i wneud. 

 

Lle mae'r cynnydd wedi cynyddu, nodwch rif y cyfanswm cronnus. 

 

Rhowch destun yn y Blwch Cynnydd. 

 

Rhowch ffigurau a thestun ar gyfer pob Dangosydd a restrir. 

Rhaid i bob targed y cytunwyd arno gynnwys cofnod. 

Os nad oes cynnydd wedi'i wneud, rhaid i'r blwch Cyflawni Hyd Yma a'r blwch testun 
Cynnydd gael ei gwblhau. 

 

 

 

Efallai y bydd angen i chi sgrolio i lawr y dudalen i weld a chwblhau'r holl 
Ddangosyddion a'r Canlyniadau a gytunwyd ar gyfer eich prosiect.  

 

Gwiriwch fod pob cofnod yn gywir, yna arbedwch y gwaith. 

Os ydych yn anghofio cwblhau blwch, fe welwch neges gwall pan fyddwch yn arbed. 

 

Rhowch yr wybodaeth ofynnol yn y blwch(au) priodol. 

Arbed. 

Os yw pob bocs wedi ei gwblhau, pan fyddwch chi'n arbed, bydd y neges gwall yn 
diflannu. 

 

Cliciwch nesaf i symud i'r sgrin Dogfennau Ategol. 

 

Yn ôl i'r Cynnwys 

Dogfennau Ategol 

Rhaid ichi gyflwyno o leiaf un ddogfen ategol ar gyfer pob Eitem/Eitem Cost Symlach 
rydych yn hawlio ar ei gyfer ar y ffurflen hawlio hon.  

Wrth arbed pob dogfen, rhaid cynnwys Rhif Adnabod y Trafodiad yn enw’r 

ddogfen ar gyfer pob eitem/swydd er mwyn gallu adnabod y dogfennau’n rhwydd 

wrth ddilysu’r hawliad. Os oes unrhyw Amodau Arbennig wedi’u rhestru ar gyfer 

Eitem a hawlir neu Swydd, gofalwch fod y dogfennau angenrheidiol yn cael eu 

cyflwyno ar y ffurflen hawlio.  

I ychwanegu dogfen yn yr adran Dogfennau Ategol, cliciwch ar y botwm Ychwanegu 
Dogfennau:  

 

Dewiswch y ddogfen berthnasol o’ch ffolder o ddogfennau sydd wedi’u harbed a 
chlicio Agor. Gallwch agor fwy nag un ddogfen yr un pryd.  

Ar ôl dewis y ddogfen, bydd y ddogfen wrthi’n cael ei llwytho.  

Pan fydd y ddogfen wedi’i llwytho, byddwch yn gallu ei gweld ar y tabl Lanlwythiadau 
wedi’u Cyflawni.  

 

I dynnu’r ddogfen o’r tabl, cliciwch ar y botwm Dileu.  

 

Yn ôl i'r Cynnwys 

Cyflwyno 

Adran olaf y ffurflen Hawlio Contract yw'r adran Gyflwyno 

Y sgrin gyntaf fyddwch yn ei gweld yw'r sgrin Gwallau, Gwybodaeth a Chrynodeb 

sy'n rhoi trosolwg o'r ffurflen hawlio gan gynnwys unrhyw negeseuon gwybodaeth 

neu wallau i'w hadolygu. 

 

Efallai y bydd yn rhaid i chi sgrolio i lawr i weld y sgrin Camgymeriadau, Gwybodaeth 
a Chrynodeb yn llawn. 

Os oes yna gamgymeriadau wedi’u nodi ar y ffurflen hawlio, byddwn yn eu dangos 

mewn coch a bydd yn rhaid ichi eu cywiro cyn cyflwyno’r ffurflen.  

 

Ar ôl darllen y sgrin Camgymeriadau, Gwybodaeth a Chrynodeb a chywiro’r 

camgymeriadau, cliciwch Nesaf i fynd i’r sgrin Datganiadau ac Ymrwymiadau.  

Darllenwch y Datganiadau ac Ymrwymiadau ac yna cliciwch ar y botwm i 

gadarnhau’ch bod wedi darllen y Datganiadau ac Ymrwymiadau a’ch bod yn cytuno 

â nhw.  

 

 

Cliciwch Nesaf i fynd i’r dudalen gyflwyno.  

Ar ôl darllen y ffurflen hawlio a’ch bod yn hapus i gyflwyno’r ffurflen, cliciwch ar y 

botwm Cyflwyno glas.  

Ar ôl cyflwyno’r ffurflen, fe welwch y sgrin gadarnhau. Gallwch ei phrintio neu ei 

gadael.  

 

 

Yn ôl i'r Cynnwys 

Parhau â’r Hawliad  

Os ydych yn dechrau llenwi ffurflen hawlio ond ddim yn ei chyflwyno, gallwch fynd yn 

ôl ati trwy’r dudalen Gontractau a dewis y botwm Parhau â’r Hawliad:  

 

Gallwch hefyd ddileu’r hawliad trwy glicio ar y botwm Dileu Hawliad.  

 

Yn ôl i'r Cynnwys 

Hawliadau Ychwanegol  

Os na wnaethoch chi glicio ar y botwm Hawliad Olaf wrth gyflwyno’ch hawliad, 

gallwch gyflwyno rhagor o hawliadau trwy fynd yn ôl i’ch cyfrif RPW Ar-lein a chlicio 

ar y tab Contractau fel a ddisgrifir uchod. Bydd y contract perthnasol unwaith eto’n 

dangos y botwm Dechrau Hawlio i chi gael cyflwyno hawliad arall.  

 

 

Yn ôl i'r Cynnwys 

